
ETISHNING O‘ZIGA XOS 
TENDENSIYALARI

Annotatsiya: Mazkur maqolada zamonaviy ta’lim jarayonida interfaol metodlardan foydalanishning nazariy va amaliy 
jihatlari, ularning ta’lim samaradorligini oshirishdagi o‘rni hamda darslarni tashkil etishdagi asosiy tendensiyalar tahlil 
qilinadi. Shuningdek, o‘quvchi shaxsini rivojlantirishga yo‘naltirilgan yondashuv, raqamli texnologiyalar bilan integratsiya, 
kompetensiyaviy ta’lim hamda o‘qituvchi rolining transformatsiyalari yoritib beriladi.

Kalit so‘zlar: interaktiv, interfaollik, kompetensiya, transformatsiya, “Blist-so‘rov”, “Modellashtirish”, “Ijodiy ish”, “Muam
moli ta’lim”, “Aqliy hujum”, “Bumerang”, “Galereya”, “Zig-zag”, “Zinama-zina”, “Muzyorar”, “Rotatsiya”, “Yumaloqlangan 
qor”.
Abstract: This article analyzes the theoretical and practical aspects of using interactive methods in modern education, 
their role in increasing educational effectiveness, and the main trends in lesson organization. It also highlights a learner-
centered approach, integration with digital technologies, competency-based education, and transformations in the role 
of the teacher.

Key words: interactive, interactivity, competence, transformation, “Blitz survey”, “Modeling”, “Creative work”, “Prob-
lem-based learning”, “Brainstorming”, “Boomerang”, “Gallery”, “Zig-zag”, “Step-by-step”, “Icebreaker”, “Rotation”, “Snow-
ball”.
Аннотация: В данной статье анализируются теоретические и практические аспекты использования интерак-
тивных методов в современном образовании, их роль в повышении эффективности обучения, а также основные 
тенденции в организации уроков. Также освещаются подходы, направленные на развитие личности обучающе-
гося, интеграция с цифровыми технологиями, компетентностно-ориентированное образование и трансформации 
роли учителя.

Ключевые слова: интерактивный, интерактивность, компетентность, трансформация, “Блиц-опрос”, “Моделиро-
вание”, “Творческая работа”, “Проблемное обучение”, “Мозговой штурм”, “Бумеранг”, “Галерея”, “Зигзаг”, “Шаг за 
шагом”, “Айсбрейкер”, “Ротация”, “Снежный ком”.

KIRISH
Bugungi kunda dolzarb muammolardan biri ta’lim tizimi sifatini yaxshilash va o‘quvchilarga sifatli ta’lim 

berishdan iborat. Buning uchun pedagoglardan interfaol metodlardan unumli foydalanish, to‘g‘ri tanlov asosida 
darslarni tashkil etish hamda o‘quvchilarda fanga bo‘lgan qiziqishni uyg‘otish talab etiladi. Shu bilan birga, 
pedagogning o‘z ustida muntazam ishlashi, yangi interfaol metodlarni izlab topishi va ularni amaliyotga joriy 
etishi ta’lim jarayonidagi asosiy masalalardan biri hisoblanadi. Hozirgi vaqtda ta’lim jarayonida o‘qitishning 
zamonaviy metodlari keng qo‘llanilmoqda. Ushbu zamonaviy metodlardan samarali foydalanish o‘qitish jara
yonida yuqori natijalarga erishish imkonini beradi.

MAVZUGA OID ADABIYOTLAR SHARHI
Oʻzbekiston Respublikasi Prezidentining 2022-yil 29-yanvardagi “2022-2026-yillarga moʻljallangan 

Oʻzbekistonning taraqqiyot strategiyasi toʻgʻrisida”gi PF-60-son1 Farmoni hamda Milliy oʻquv dasturiga asosan 
2026-yilga qadar 699 nomdagi, shu jumladan 2022-yilda 296 nomdagi yangi darsliklar, mashq daftarlari, oʻqi
tuvchi metodik qoʻllanmalari hamda mobil ilovalarni yaratish, umumtaʼlim maktablarida darslik va oʻquv-metodik 

1	 https://lex.uz/docs/-5841063 

majmualarni tajriba-sinovdan oʻtkazish hamda chet ellik mutaxassislar ishtirokida ekspertizadan oʻtkazish 
tizimini joriy etish belgilangan.

Oʻzbekiston Respublikasi Prezidentining 2019-yil 29-apreldagi “Oʻzbekiston Respublikasi xalq taʼlimi tizimini 
2030-yilgacha rivojlantirish konsepsiyasini tasdiqlash toʻgʻrisida”gi PF-5712-son2 Farmonida esa Oʻzbekiston 
Respublikasida umumiy oʻrta va maktabdan tashqari taʼlimni tizimli isloh qilishning ustuvor yoʻnalishlarini belgi-
lash, oʻsib kelayotgan yosh avlodni maʼnaviy-axloqiy hamda intellektual jihatdan rivojlantirishni sifat jihatidan 
yangi bosqichga koʻtarish, oʻquv-tarbiya jarayoniga taʼlimning innovatsion shakl va usullarini joriy etish lozimligi 
alohida taʼkidlangan.

Hozirgi kunda taʼlim jarayonida interfaol metodlar va axborot texnologiyalarini qoʻllashga boʻlgan qiziqish 
kundan kunga ortib bormoqda, chunki anʼanaviy taʼlim jarayonida oʻquvchilar asosan tayyor bilimlarni egal-
lashga yoʻnaltirilgan boʻlsa, zamonaviy pedagogik va axborot texnologiyalaridan foydalanish ularni bilimlarni 
mustaqil izlab topish, oʻrganish, fikrlash, tahlil qilish hamda yakuniy xulosalarni mustaqil shakllantirishga oʻrga-
tadi. Ushbu jarayonda oʻqituvchi shaxsning rivojlanishi, shakllanishi, bilim olishi va tarbiyalanishi uchun zarur 
sharoitlarni yaratib, bir vaqtning oʻzida boshqaruvchi va yoʻnaltiruvchi funksiyalarni bajaradi.

Bugungi kunda rivojlangan mamlakatlar tajribasi shuni koʻrsatadiki, taʼlim-tarbiya jarayonining samarador-
ligini taʼminlovchi zamonaviy pedagogik texnologiyalar asosida qoʻllanilayotgan metodlar interfaol metodlar sifa-
tida eʼtirof etilib, ular barcha turdagi taʼlim muassasalarida keng tatbiq etilmoqda. Interfaol taʼlim metodlari taʼlim 
oluvchini butun jarayon davomida faol ishtirok etishga undab, taʼlim oluvchi markazda boʻlgan yondashuvni 
taʼminlaydi, buning natijasida taʼlim samaradorligi oshadi, oʻquvchilar yuqori darajada ragʻbatlantiriladi, ilgari 
egallangan bilim va tajribalar eʼtiborga olinadi, taʼlim jarayoni taʼlim oluvchilarning maqsad va ehtiyojlariga 
moslashtiriladi, tashabbuskorlik va masʼuliyat qoʻllab-quvvatlanadi, amaliy faoliyat orqali oʻrganish imkoniyati 
yaratiladi hamda ikki tomonlama fikr-mulohaza almashish uchun qulay sharoit shakllanadi.

TADQIQOT METODOLOGIYASI
Fanlarni o‘qitish jarayonida interfaol metodlardan foydalanish o‘ziga xos xususiyatga ega. Ta’lim amali-

yotida foydalanilayotgan har bir interfaol metodni sinchiklab o‘rganish va amalda qo‘llash o‘quvchilarning 
fikrlashini kengaytiradi hamda muammoning to‘g‘ri yechimini topishlariga ijobiy ta’sir ko‘rsatadi, shu bilan birga 
ularning ijodkorligi va faolligini oshiradi. Turli xil nazariy va amaliy muammolar interfaol metodlar orqali tahlil 
etilganda o‘quvchilarning bilim, ko‘nikma va malakalari kengayadi hamda chuqurlashadi.

Yuqorida bayon etilganlardan kelib chiqib, interfaol ta’lim metodlarini tizimli ravishda tahlil qilish va shu 
asosda ularni tasniflash zarurati yuzaga keladi. Ushbu metodlarni tasniflashda ularni interfaol metodlar, inter-
faol ta’lim strategiyalari va interfaol grafik organayzerlarga ajratish mumkin. Hozirgi kunda ta’lim jarayonida 
eng ommaviy interfaol metodlar sifatida “Keys-stadi” yoki “O‘quv keyslari”, “Blits-so‘rov”, “Modellashtirish”, 
“Ijodiy ish”, “Muammoli ta’lim” kabi usullar qo‘llanilmoqda, interfaol ta’lim strategiyalariga esa “Aqliy hujum”, 
“Bumerang”, “Galereya”, “Zig-zag”, “Zinama-zina”, “Muz yorish”, “Rotatsiya”, “Yumaloqlangan qor” va boshqa 
strategiyalar kiradi. Interfaol ta’lim metodlari tarkibidan interfaol ta’lim strategiyalarini ajratishda guruh ishini 
tashkil etishga oid yondashuvlarning ma’lum darajada strategik xususiyat kasb etishi asos qilib olinadi, biroq 
mazmunan ushbu strategiyalar ham interfaol ta’lim metodlarining tarkibiy qismi bo‘lib, ular o‘rtasida keskin 
farqlar mavjud emas. Shuningdek, “Baliq skeleti”, “BBB”, “Konseptual jadval”, “Venn diagrammasi”, “T-jadval”, 
“INSERT”, “Klaster”, “Nima uchun?”, “Qanday?” kabi interfaol grafik organayzerlar ham ta’lim jarayonida keng 
qo‘llaniladi va ulardan foydalanishda asosiy fikrlarning turli grafik shakllarda yozma tarzda ifodalanishi muhim 
hisoblanadi. 

Aslida, grafik organayzerlar bilan ishlash ham mazmunan interfaol ta’lim metodlariga taalluqli bo‘lib, ular 
o‘quv mashg‘ulotlarining samaradorligini oshirishga xizmat qiladi. Interfaol metodlar ko‘pincha turli shakldagi 
o‘quv mashg‘ulotlari texnologiyalari bilan uyg‘un holda qo‘llanilib, mashg‘ulot ishtirokchilarining faolligini oshi-
radi va ta’lim samaradorligini yaxshilaydi. Interfaol metodlarni tanlashda ularning ta’lim mazmuni xususiyatlariga 
mosligi muhim mezon hisoblanadi, chunki metod mazmunning harakatlanish qismi sifatida namoyon bo‘ladi va 
bu mezonning inobatga olinishi muhim ahamiyat kasb etadi. Bir metod mavzu mazmunini chuqurroq ochib 
berishga xizmat qilsa, boshqasi uni samarali o‘zlashtirish imkonini yaratadi. Shuningdek, interfaol metodlarning 
o‘quvchilarning o‘quv imkoniyatlariga mos kelishi, ya’ni samarali o‘quv faoliyati uchun zarur bo‘lgan ichki va 
tashqi shart-sharoitlar birligini ta’minlashi ham muhim mezonlardan biridir.

Bugungi kunda jamiyatning turli sohalarida amalga oshirilayotgan islohotlar kelajak avlod oldiga muhim 
vazifalarni qo‘ymoqda va O‘zbekiston Respublikasining “Ta’lim to‘g‘risida”gi qonuni hamda Vazirlar Mahkama-
sining ta’limga oid qarorlarida bilimli, ijodkor, izlanuvchan, dunyoqarashi keng va jamiyat taraqqiyotiga xizmat 
qiladigan yoshlarni tarbiyalash asosiy maqsad sifatida belgilangan. Ushbu vazifalarni to‘laqonli amalga oshirish 

2	 https://lex.uz/docs/-4312785 

borilayotgan islohotlarning bosh maqsadi barkamol shaxs va malakali mutaxassislarni tarbiyalashdan iboratdir. 
Ta’lim-tarbiyaning davlat va jamiyat uchun qadr-qimmatini belgilovchi ijtimoiy omillar muhim bo‘lsa-da, ular 
ta’limning shaxs bilan bog‘liq qadriyatlarini, ya’ni insonlarning o‘z bilimiga, uning darajasi va sifatini oshirishga 
bo‘lgan munosabatini aks ettirishi zarur.

Ta’lim jarayonining sifati, undagi umumiy va xususiy jihatlarning o‘zaro uyg‘unligi hamda bir-birini to‘ldirib 
borishi muhim ahamiyatga ega bo‘lib, shu nuqtai nazardan interfaol metodlarning ta’lim sifatini oshirishdagi 
o‘rni va ahamiyatini asoslash lozim. Interfaollik o‘qituvchi va o‘quvchi o‘rtasidagi muloqot jarayonida namoyon 
bo‘ladi va interfaol metodlardan foydalanib dars o‘tishning asosiy maqsadi ta’lim jarayoni uchun qulay sharoit 
va vaziyatlar yaratish orqali o‘quvchining ijodiy, faol va erkin fikrlashi uchun muhit yaratishdan iboratdir.

Ta’lim jarayonida interfaol metodlarni qo‘llashda o‘qituvchining roli beqiyos bo‘lib, o‘qituvchilarda peda-
gogik faoliyatni interfaol metodlar asosida tashkil etish malakasini shakllantirish yagona maqsadga yo‘nalti-
rilganlik, izchillik, tizimlilik va uzluksizlik, mavjud shart-sharoitlarni inobatga olish, pedagogik mahoratni erkin 
namoyish etish, nazariy va amaliy faoliyat birligi hamda xorijiy tajribaga tayanish kabi tamoyillar asosida amalga 
oshiriladi. Ta’lim jarayonini interfaol metodlar asosida tashkil etish moddiy-texnik bazaning mavjudligi, peda-
gogik monitoringning yo‘lga qo‘yilganligi va adabiyotlar bilan ta’minlanganlik kabi obyektiv omillar, shuningdek 
o‘qituvchilarning interfaol metodlarga qiziqishi, ularning mohiyatidan xabardorligi, amaliy qo‘llay olish mahorati, 
ijodkorlik va izlanuvchanlik sifatlari hamda pedagogik faoliyatni interfaol metodlar asosida tashkil etayotgan 
o‘qituvchilarni rag‘batlantirib borish kabi subyektiv omillar bilan belgilanadi.

O‘qituvchilarning pedagogik faoliyatini interfaol metodlar asosida tashkil etish borasidagi mahorati o‘quv
chilar bilan samarali muloqotni yo‘lga qo‘ya olish, pedagogik faoliyatga ijodiy yondashish, pedagogik vazi-
yatlarni to‘g‘ri baholash va ularga muvofiq xatti-harakatlarni tashkil eta olish ko‘nikmalarining shakllanganligi 
bilan tavsiflanadi.

TAHLIL VA NATIJALAR
Interfaol metodlardan foydalanishda o‘qituvchi, eng avvalo, darsning texnologik loyihasini tuzib olishi lozim. 

Darsni texnologik loyihalash uchun esa o‘qituvchi interfaol metod strategiyalari va usullari bilan yetarli darajada 
tanish bo‘lishi kerak. O‘qitish usullariga quyida ko‘rsatilgan muayyan talablar qo‘yiladi:

•	 o‘quv materialini o‘rganishning o‘qituvchi tavsiya etgan yo‘li mustaqil qarashlar, irodaviy xususiyatlar va 
xulq-atvorning shakllanishiga olib borishi kerak;

•	 o‘qitish metodining ilmiy asosi yaqqol va aniq bo‘lishi lozim, shundagina o‘qituvchi mazkur metod orqali 
qanday masalalar qo‘yilishi va hal qilinishi mumkinligini anglay oladi;

•	 o‘qitish metodining tushunarliligi o‘quvchi tomonidan qabul qilinishi va qo‘llanilishi, o‘quv materialini 
o‘rganish usullari hamda bilimlarni o‘zlashtirish imkoniyatlariga muvofiq bo‘lishi zarur;

•	 o‘qitishning onglilik va faollik tamoyillariga jiddiy e’tibor qaratilishi talab etiladi.

Har qanday metoddan muayyan maqsadga erishish ko‘zda tutiladi va shu sababli u aniq maqsad qo‘yishni, 
unga erishish bo‘yicha faoliyat usullarini hamda ushbu faoliyatni amalga oshirishda yordam beradigan vosi-
talarni bilishni taqozo etadi. Har qanday faoliyat o‘z ob’ektiga ega bo‘lib, metod oxir-oqibat qo‘yilgan maqsadga 
olib borishi kerak, aks holda, maqsadning yaroqsizligi yoki metodning noto‘g‘ri qo‘llanilganligi e’tirof etiladi.

Ta’lim jarayonida zamonaviy pedagogik texnologiyalardan foydalanish, interfaol metodlarni qo‘llagan holda 
darslarni tashkil etish bugungi kun ta’limining dolzarb vazifalaridan biri hisoblanadi, chunki ta’lim jarayoniga 
qo‘yilayotgan asosiy talablardan biri an’anaviylikdan, ya’ni bir xillikdan chekinib, har bir darsda turli usullardan 
foydalanishni taqozo etadi. Dars jarayonida interfaol metodlardan foydalanish orqali o‘quvchilarga berilayotgan 
ta’lim sifati sezilarli darajada oshadi. Interfaol metodlar o‘qituvchi–o‘quvchi hamda o‘quvchilarning o‘zaro 
hamkorlik faoliyatida namoyon bo‘lib, ularning bosh maqsadi o‘quv jarayoni uchun eng qulay muhitni yaratish 
orqali o‘quvchining faol va erkin fikr yuritishini ta’minlashdan iborat. Interfaol metodlar asosida tashkil etilgan 
dars jarayonida birorta o‘quvchi chetda qolmaydi, ya’ni barcha o‘quvchilar o‘z fikrlarini ochiq va erkin ifodalash 
imkoniyatiga ega bo‘ladilar. 

Ta’lim jarayonini interfaol metodlar asosida tashkil etishda o‘qituvchi va o‘quvchi o‘rtasida sog‘lom psixo
logik muhit yaratiladi, o‘quvchilar o‘qish va tadqiqot faoliyatida bir-biriga ko‘maklashadi, zarur o‘quv material-
lariga ega bo‘ladi, ijodkorlik rag‘batlantiriladi, fikr almashish va mulohaza yuritish imkoniyati kengayadi, nutqiy 
rivojlanish qo‘llab-quvvatlanadi hamda ma’lumotlarni mustaqil o‘zlashtirish ko‘nikmalari shakllanadi. Hozirgi 
kunda ta’lim jarayonida o‘quvchilarga bilim berish bilan bir qatorda ularni erkin va mustaqil fikrlashga o‘rgatish 
talab etilmoqda, zero mustaqil fikrga ega bo‘lgan yoshlar vatanni sevadi, ona tabiatga ongli munosabatda 

bo‘ladi va kelajakka umid bilan qaraydi. Ushbu fazilatlarni o‘quvchilarda shakllantirishda interfaol metodlardan 
foydalanish muhim ahamiyat kasb etadi.

Ta’lim jarayonini tashkil etishda o‘qituvchi va o‘quvchi o‘rtasidagi ta’limiy va tarbiyaviy ishlarni uyg‘unlash
tirish, shuningdek, ijodiy qobiliyatlarni rivojlantirishda treninglardan foydalanish maqsadga muvofiqdir. Bugungi 
kunda raqamli texnologiyalar va zamonaviy innovatsiyalar barcha sohalar hamda insonlar hayotiga jadal kirib 
kelmoqda, shu bois yoshlarni yuksak ma’naviyatli, teran tafakkurli va uzoqni ko‘ra oladigan shaxslar etib voyaga 
yetkazish uchun ularga yuqori saviyada zamonaviy bilim va ta’lim berish dolzarb vazifalardan biri hisobla-
nadi. Boshlang‘ich sinf darslarini innovatsion texnologiyalar asosida tashkil etishda o‘qituvchi aniq maqsadlarni 
belgilab olishi, darslarni kimga, qanday, qachon, nimadan va qanday foydalanib o‘tishi hamda qanday natijaga 
erishishini puxta rejalashtirishi lozim. Shu nuqtayi nazardan darslarda innovatsion texnologiyalardan foydala-
nish, interfaollikni oshirish, o‘quvchilarning motivatsiyasini rivojlantirish va barcha o‘quvchilarni ta’lim jarayoniga 
to‘liq jalb etish dars samaradorligini oshirishga xizmat qiladi.

XULOSA
Interfaol metodlar orqali zamonaviy darslarni tashkil etish ta’lim tizimining innovatsion rivojlanishida muhim 

ahamiyat kasb etadi. Ushbu metodlar o‘quvchi shaxsini har tomonlama rivojlantirish, kompetensiyalarni shakl
lantirish hamda ta’lim sifatini oshirishga xizmat qiladi. Zamonaviy sifatlarga ega bo‘lgan o‘qituvchi interfaol 
metodlardan samarali foydalana olgan taqdirdagina ta’limning asosiy maqsadlariga erishish mumkin. Yangi 
zamonaviy bilimlarni yoshlarga yetkazish, ularning bilim saviyasini innovatsion usullar yordamida yuksak 
bosqichga ko‘tarishda o‘qituvchidan katta mahorat va mashaqqatli mehnat talab etiladi.

O‘qituvchi fanlarni o‘qitishda zamonaviy usullardan foydalanib dars olib bormasa, bugungi o‘quvchilarni 
samarali boshqara olmaydi. O‘quvchilarni bir xilda bilimli qilish esa bir muncha murakkab masala hisobla-
nadi. Buning sababi maktablarda o‘quvchilar sonining ko‘pligi, ularga ajratilgan vaqtning nomutanosibligi kabi 
kamchiliklarning mavjudligidir.

Foydalanilgan adabiyotlar ro‘yxati:
1.	 O‘zbekiston Respublikasi Prezidentining 2022-yil 29-yanvardagi “2022–2026-yillarga mo‘ljallangan O‘zbekistonning 

taraqqiyot strategiyasi to‘g‘risida”gi PF-60-son Farmoni. https://lex.uz/docs/-5841063 
2.	 O‘zbekiston Respublikasi Prezidentining 2019-yil 29-apreldagi “O‘zbekiston Respublikasi xalq ta’limi tizimini 2030-yil-

gacha rivojlantirish konsepsiyasini tasdiqlash to‘g‘risida”gi PF-5712-son Farmoni. https://lex.uz/docs/-4312785 
3.	 Tolipov, O‘., Usmonboyeva, M. Pedagogik texnologiyalar va pedagogik mahorat. – Toshkent, 2020.
4.	 Xasanboyeva, O‘., Raxmonov, S. Zamonaviy ta’limda interfaol metodlar va innovatsion yondashuvlar. – Toshkent: Fan 

va texnologiya, 2019.

Higher Education Report, 1991.
6.	 Prince, M. (2004). Does active learning work? A review of the research. Journal of Engineering Education, 93(3), pp. 

yuborilgan materiallar qaytarilmaydi.

Manzilimiz: Toshkent shahar, Yunusobod tumani
19-mavze, 17-uy. 

“Maktabgacha va maktab ta’limi” jurnali 26.09.2023-yildan 
O‘zbekiston Respublikasi Prezidenti Adminstratsiyasi huzuridagi

Axborot va ommaviy kommunikatsiyalar agentligi tomonidan
№C–5669363 reyestr raqami tartibi bo‘yicha ro‘yxatdan o‘tkazilgan.

 Litsenziya raqami: № 136361.


